
Түйін: Бұл мақалада глаукоманың Ақтөбе облысы мен қаласы арасында таралуы, біріншілік және 
жалпы аурушаңдық көрсеткіштері, аурушаңдық трендтері,  медициналық алғашқы санитарлық кө-
мек деңгейінде осы патология бойынша динамикалық бақылауда тұрған науқастар саны, ерлер мен 
әйелдер арасында таралуына зерттеу жүргізілді. Глаукоманың таралуы азиялық және афроамери-
калық нәсілдерде көбірек кездеседі. Біздің еліміз азиялық нәсілге жататындықтан, біз Ақтөбе об-
лысы мен Ақтөбе қаласында осы патологияның таралуын зерттеуді жөн көрдік. Өйткені аталған 
облыста аурушаңдықтың тұрғындар арасында таралуы жөнінде ғылыми деректер жоқ. ҚР тұрғын-
дары арасында глаукоманың аурушаңдығын зерделеу, оны бағалау критерийлерін және оның дең-
гейін айқындайтын факторларды анықтау практикалық денсаулық сақтау үшін өзекті мәселелер 
болып табылады.

ДИНАМИКА ЗАБОЛЕВАЕМОСТИ ГЛАУКОМОЙ  
В АКТЮБИНСКОЙ ОБЛАСТИ И ГОРОДА АКТОБЕ

Резюме: В данной статье изучены сведения о распространен-
ности  глаукомы по Актюбинской области, показатели первич-
ной и общей заболеваемости, динамика заболеваемости, коли-
чество больных, находящихся на динамическом наблюдении по 

DYNAMICS OF GLAUCOMA MORBIDITY IN 
AKTOBE OBLAST AND AKTOBE CITY

Resume: This article studied information about the prevalence of 
glaucoma in the Aktobe region and the city, indicators of primary and 
general morbidity, dynamics of morbidity, the number of patients un-
der dynamic observation for this pathology at the level of primary 
health care, the prevalence of glaucoma among men and women. 
Prevalence glaucoma is more common in Asian and African Amer-

189

ф
ев

ра
ль

, №
1 

(2
46

), 
20

23

ОБЩЕСТВЕННОЕ  ЗДРАВООХРАНЕНИЕ



данной патологии в на уровне первичной  медико-санитарной 
помощи, распространенность среди мужчин и женщин. Расп-
ространенность глаукомы чаще встречается у азиатских и аф-
роамериканских рас. По изученным литературным источникам 
также  выявлено  отсутствие  четких критериев  оценки глауко-
мы, а также  факторов, определяющих ее уровень в Актюбинс-
кой области, которые на сегодня являются актуальными и зна-
чимыми для практического здравоохранения.
Ключевые слова: глаукома, первичная заболеваемость, об-
щая заболеваемость, скрининг, слепота, динамическое наблю-
дение, первичная открытоугольная глаукома, первичная закры-
тоугольная глаукома

ican races. Since our country belongs to the Asian race, we decid-
ed to study the prevalence of this pathology in the Aktobe region 
and the city of Aktobe. Since in this area there are no scientific data 
on the prevalence of morbidity among the population. The study of 
the incidence of glaucoma among the population of the Republic of 
Kazakhstan, the definition of criteria for its assessment and factors 
that determine its level, are topical issues for practical healthcare
Key words: glaucoma, primary morbidity, general morbidity, screen-
ing, blindness, dynamic observation, primary open-angle glaucoma, 
primary closed-angle glaucoma

Кіріспе. Соқырлықтың дамуына қауіп төндіретін көз 
ауруларының алдын алу және емдеу - дүниежүзілік 
жаһандану дәуірінде қазіргі қоғамның алдында тұр-
ған маңызды медициналық және әлеуметтік мәселе-
лердің бірі болып табылады. Бұл адамның қоршаған 
әлемді тануындағы көрудің ерекше рөліне ғана емес, 
сонымен бірге жердегі көру қабілеті мен соқырлықтың 
айтарлықтай жоғары таралуына байланысты. Соқыр-
лықпен күресу және көз ауруларының салдарынан жұ-
мыс қабілеттілігінің төмендеуін болдырмау экономи-
калық, әлеуметтік және мемлекеттік маңызы бар мә-
селе ретінде қарастырылуы тиіс [1].
Глаукома - бүкіл дүниежүзінде қайтымсыз соқырлық-
тың негізгі себебі болып табылады. 40 пен 80 жас ара-
лығындағы тұрғындар  арасында глаукоманың жаһан-
дық таралуы - 3,5% деп бағаланып отыр. Офтальмо-
логтар тұрғындардың саны мен үлесінің өсуімен бай-
ланысты 2040 жылы 111,8 миллион адам глаукомадан 
зардап шегеді деп болжау жасауда [2]. 
Глаукомамен ауыратын науқастарға  медициналық кө-
мекті тиімді ұйымдастыру - оның таралуы туралы ақ-
паратқа негізделген. Бірқатар авторлардың пікірінше, 
халықтың аурушаңдық көрсеткіштері алғашқы меди-
циналық-санитарлық көмектің қолжетімділік деңгейі-
не тікелей байланысты, ол өз кезегінде халықтың дә-
рігерлермен қамтамасыз етілуімен анықталады [3-9].
Глаукома көбінесе соқырлыққа әкелетін кең таралған 
ауру ретінде бүкіл әлемдегі офтальмологтардың на-
зарын аударады. Өкінішке орай, қазіргі уақытта дә-
рі-дәрмек, лазерлік және хирургиялық емдеу әдісте-
рі визуалды функциялардың бұзылуына әсер ете ал-
майды. Бұл аурудың алдын алу, ерте диагностикалау 
және емдеу шаралары жүйелі сипатта болатын жоға-
ры дамыған елдерде ғана глаукома нәтижесінде кө-
ру қабілетінің жоғалу жиілігінің төмендеуі туралы ай-
туға болады. Глаукомамен күресу үшін мемлекеттік 
деңгейде шешуші шаралар қабылдауға, осы патоло-
гияның эпидемиологиясы, таралуы және әлеуметтік - 
экономикалық салдары туралы толық ақпарат себеп 
болуы мүмкін.
Аурудың таралуы мен клиникалық ағымы туралы жа-
рияланған мәліметтер бүкіл әлем мамандарын глау-

команы ЖИТС  (34 миллион АИТВ жұқтырған), тубер-
кулез, қант диабеті және жүйелі жұқпалы аурулармен 
қатар алға қойылған мәселе  ретінде қарастыруға мәж-
бүр етеді [10-13].
Глаукоманың таралуы мен жиілігі бір елдің әртүрлі ай-
мақтарында бірдей емес. Ауруды анықтау және ерте 
диагностикалау үшін стандартты жағдайлар жасалса 
да, бұл көрсеткіштер географиялық, климаттық, әлеу-
меттік факторларға, жасына, жынысына, нәсіліне жә-
не т. б. байланысты болады. 
ҚР тұрғындары арасында глаукоманың аурушаңды-
ғын зерделеу, оны бағалау критерийлерін және оның 
деңгейін айқындайтын факторларды анықтау прак-
тикалық денсаулық сақтау үшін өзекті мәселелер бо-
лып табылады.
Глаукома деңгейінің өзгеру тенденцияларының нақты 
көрінісі осы процестің одан әрі дамуын болжауға жә-
не сәйкесінше офтальмологиялық қызметті өсіп келе 
жатқан қажеттіліктерге сәйкес келтіруге бағытталған 
ұйымдастырушылық шараларды жоспарлауға мүм-
кіндік береді.
Шын мәнінде, глаукоманың таралуы Жапония, Үндіс-
тан, Сингапур және Оңтүстік Корея сияқты Азияның 
бірқатар  елдерінде өте жоғары, бұл көрсеткіш 0,5% - 
дан 3,6% - ға дейін өзгеріп отырады [14]. 
С.Е. Исламованың деректері бойынша Қазақстан Рес-
публикасында глаукомамен аурушаңдық көрсеткіші 
соңғы 10 жылда 25% - ға өсті. Соңғы онжылдықта глау-
комадан болатын мүгедектік көрсеткіші  3,7 есеге өсіп, 
бесінші орыннан  екінші орынға көтерілді [15].
2014 жылдан бері Қазақстандағы соқыр адамдардың  
37,8 % ішінде глаукома  көру қабілеті бұзылуының се-
бептерінің бірі болып табылады. Әрбір бесінші мүге-
дек (21,6%) – еңбекке қабілетті жастағы адам. Соны-
мен қатар, глаукомамен ауыратын науқастардың үш-
тен бірі көру қабілетінің толық немесе жартылай то-
лық жоғалуына байланысты бірінші топтағы мүгедек 
деп танылады [16].
«Саламатты Қазақстан» және «Денсаулық» мемлекет-
тік бағдарламаларының жүзеге асырылуы глаукома-
дан соқырлық пен мүгедектікті азайтуда үлкен шешу-
ші рөл атқарғанын айта кеткен жөн. Аталған әлеумет-Ф

тік маңызы бар офтальмопатологиямен күресудің за-
манауи ұйымдастырушылық нысандарының бірі - ск-
ринингтік тексерулер жүргізу болып табылады, ол 40 
жастан асқан тұрғындарда глаукоманы ерте анықтау-
ды қамтамасыз етуі тиіс [17]. 
Қазақстанда глаукоманың таралуы бойынша жүргізіл-
ген алғашқы зерттеу 2019 жылы болды. Еліміздің тұр-
ғындары арасында алынған нәтижелер глаукома та-
ралуының артуы  тұрғындардың  жас көрсеткіштерінің 
ұлғаюына тікелей пропорционалды екенін растайды. 
Глаукоманың салыстырмалы түрде жоғары таралуын 
ескере отырып, популяцияда, әсіресе тұқым қуалайтын 
бейімділік, жүйелік гипертензияның болуы және көзі-
шілік қысымның жоғарылауы сияқты қауіп факторла-
ры бар науқастарда  ауруды уақтылы диагностикалау 
үшін скринингтік бағдарламаны жетілдіру қажет [18]. 
Бүгінгі таңда қолжетімді отандық және шетелдік әде-
биеттерде Орталық Азия халқы арасында, оның ішін-
де Қазақстанда глаукоманың таралуы туралы ғылы-
ми мақалалар жоқтың қасы. Осыған байланысты осы 
мақаламыздың  мақсаты Қазақстан Республикасында-
ғы халық арасында глаукоманың аурушаңдығын  ба-
ғалау болды.
Глаукоманың таралуы азиялық және афроамерика-
лық нәсілдерде көбірек кездеседі. Біздің еліміз азия-
лық нәсілге жататындықтан, біз Ақтөбе облысы мен 
Ақтөбе қаласында осы патологияның таралуын зерт-
теуді жөн көрдік. Өйткені аталған облыста аурушаң-
дықтың тұрғындар арасында таралуы жөнінде ғылы-
ми деректер жоқ.
Зерттеу мақсаты. 2015-2020 жж. аралығындағы Ақтө-
бе облысы және Ақтөбе қаласы тұрғындары арасын-
да глаукома аурушаңдығының динамикасын зерттеу.
Зерттеу материалы мен әдістері. Ақтөбе облысы-
ның және қаласының 2015-2020  жылдар аралығын-
дағы тұрғындар арасында глаукомамен біріншілік ау-
рушаңдық, жалпы аурушаңдық, жыныс ерекшеліктері 
бойынша ерлер  және әйелдер арасындағы бірінші-
лік және жалпы аурушаңдық, МСАК деңгейінде дина-
микалық бақылауда тұрған науқастар санына ретрос-
пективті талдау жүргізілді. 
Бұл зерттеуді  «Марат Оспанов атындағы Батыс Қазақ-
стан медицина университеті» КеАҚ Жергілікті биоэти-
калық комиссиясының 19.11.2021 жылғы № 9 хатта-
мамен мақұлданды. Бастапқы хаттамаға түзетулер 
болған жоқ.
Мәліметтер ҚР ДСМ «Республикалық электрондық 
денсаулық сақтау орталығы» шаруашылық жүргізу құ-
қығындағы республикалық мемлекеттік кәсіпорынның  
Ақтөбе облыстық филиалындағы 2015-2020 жылдар 
аралығындағы Ақтөбе облысы халқының денсаулығы 
және денсаулық сақтау ұйымдарының қызметі туралы 
статистикалық жинақтарынан № 1-9/ 1194 «21» шілде 
2021 жылғы хаты бойынша алынды.
Зерттеуде ретроспективті, ақпараттық-аналитикалық, 
статистикалық әдістер (орта және салыстырмалы ша-
маларды есептеу, динамикалық қатар құру) қолданыл-

ды. Зерттеу барысында алынған көрсеткіш параметр-
лері  MS Exsel форматында электрондық кестеге ен-
гізілді. Мәліметтерді статистикалық өңдеу Statistica 
14 бағдарламасы арқылы жүргізілді. Біріншілік және 
эалпы  аурушаңдықты зерттеу үшін аурушаңдық трен-
ді жасалды. 
Зерттеу объектісі: алғаш рет немесе бұрын белгілі бол-
ған «глаукома» (H 40.1 – біріншілік  ашық бұрышты 
глаукома, Н 40.2 – біріншілік жабық бұрышты глауко-
ма, Н 40.8– басқа глаукома, Н 40.9 – анықталмаған 
глаукома) диагнозы қойылған Ақтөбе облысы мен қа-
ласының тұрғындары болды.
Зерттеу нәтижелері. Емдеу-профилактикалық меке-
мелерге медициналық көмекке жүгіну бойынша халық-
тың аурушаңдығын зерттеу жедел аурулар мен созыл-
малы ауруларды өршу сатысында анықтауға мүмкін-
дік беретін жетекші әдіс болып табылады. Сонымен 
қатар, осы жылы анықталған жаңа аурулардың жиын-
тығы болып табылатын біріншілік аурушаңдықты тал-
дауға маңызды рөл беріледі.
2015 жылы Ақтөбе облысының барлық тұрғындары 
арасында глаукомамен  біріншілік аурушаңдық көр-
сеткіші 100 мың тұрғынға шаққанда 72,8 , ал 2020  жы-
лы  144,6 – ы  құрады, 6 жыл ішінде аурушаңдық өсі-
мі 24,4 % -ды қ ұрады, (сурет 1).
Ақтөбе облысының аудандары арасында 100 мың тұр-
ғынға шаққанда глаукоманың біріншілік  аурушаңдығы 
Әйтеке би, Мұғалжар,Темір   және Алға аудандарында 
жоғары, ал Байғанин, Хромтау, Ырғыз  аудандарында 
көрсеткіш төмен болып отыр (кесте 1).
Ақтөбе облысы мен Ақтөбе қаласының ересек тұрғын-
дарының біріншілік аурушаңдығы республикалық ор-
таша көрсеткіштен 2 есе аса жоғары деңгейде.
Сондай ақ, Ақтөбе қаласы тұрғындары арасында  глау-
комамен  біріншілік  аурушаңдық көрсеткіші 2015 жы-
лы жылда 100 мың тұрғынға шаққанда 44,6-дан  2020  
жылы  163,4-і құрады, 6 жыл ішіндегі орташа жылдық 
өсу қарқыны 33,5 % болды (сурет 2).
6 жыл ішінде глаукоманы алғашқы анықтаудың өсуі 
байқалғаны айқын көрінеді, бұл тұрғындарға  скри-
нингтік тексерулер жүргізу кезінде ауруларды белсен-
ді анықтай отырып, МСАК мекемелерін профилакти-
калық және динамикалық бақылаудың тиімділігінің ар-
туымен түсіндірілуі мүмкін.
Ақтөбе облысында тұрғындар арасында глаукоманың 
жынысы бойынша таралуында  айтарлық ерекшелік-
тер байқалады. 2015 жылы глаукоманың жалпы ау-
рушаңдық көрсеткіші бойынша ерлер саны - 1020, ал 
әйелдер саны-1694 болса, бұл көрсеткіш 2020 жылы 
ерлер саны - 179, ал әйелдер саны – 2661 құрап отыр. 
Ақтөбе облысы мен қаласында глаукоманың таралуы  
ер адамдарға қарағанда әйел адамдар көп кездесетіні 
байқалып отыр. Бұл ең алдымен, осы елді мекендегі 
әйел адамдардың саны ер адамдарға қарағанда жо-
ғары болуымен байланысты болып отыр.Соңғы мәлі-
меттерге сүйенетін болсақ, 2020 жылда Қазақстан Рес-
публикасы халқының денсаулығы және денсаулық сақ-

Сурет 1 – 2015-2020  жж. Ақтөбе облысында глаукомамен біріншілік аурушаңдық тренді

тау ұйымдарының қызметінің жинақтарына сәйкес Ақ-
төбе облысындағы әйелдер саны 460 207, ал ерлер 
саны    434 126-ны құраған.
Соған сәйкес, Ақтөбе облысында глаукоманың бірінші-
лік аурушаңдығы жалпы аурушаңдық көрсеткіші сияқ-
ты ерлерге қарағанда әйел адамдарда көптеп кезде-
сетіні байқалып отыр. Ал біріншілік аурушаңдық бо-
йынша  2015 жылы ерлер саны-191 болса, әйелдер 
саны-231, бұл көрсеткіш 2020 жылы ерлерде 2,7  есе, 
ал әйелдерде – 3,3 есеге артқан.
5 - суретте Ақтөбе облысының аудандарының разрезі 
бойынша медициналық мекемелерде глаукома ауруы 
бойынша динамикалық бақылауда есепте тұрған нау-
қастар санын көруімізге болады. Атап айтқанда, Мұ-
ғалжар , Шалқар, Темір, Алға аудандарында динами-

Кесте 1 – 2015-2020  жж. Ақтөбе облысының барлық тұрғындарының глаукома-
мен  біріншілік аурушаңдығы (абс. және 100 мың тұрғынға шаққанда)

Аудандар 

Барлығы

Абс.сан 100 000 тұрғынға шаққанда

2015 2016 2017 2018 2019 2020 2015 2016 2017 2018 2019 2020

Ақтөбе обл 422 443 520 649 1099 1284 72,8 75,9 88,7 110,2 185,8 216,3

Ақтөбе қ. 142 183 175 127 617 828 44,6 67,1 53,3 38 324 163,4

Әйтеке би 53 44 34 41 36 32 281,4 251,2 200,3 246,5 220 131,8

Алға 40 53 54 64 58 53 146,2 193,7 198,3 236,5 222,7 129,3

Байғанин 2 2 5 41 20 26 13,4 13,5 34,2 283,4 139,1 113,5

Ырғыз 3 20 22 9 8 7 31,5 211 234,4 96,6 86,3 46,9

Қарғалы 10 0 12 9 9 10 80 0 95,4 72,1 72,6 59

Мәртөк 12 9 16 22 16 16 53,3 40,2 71,9 99,9 73,1 53,7

Мұғалжар 83 32 79 152 151 131 185,8 71,6 178,2 345,6 345,7 194,7

Темір 35 29 19 25 27 20 141,9 117,6 77,5 102,8 111,3 52,8

Ойыл 10 7 17 19 18 28 81,2 56,6 138,7 156,5 149,3 151,3

Хобда 10 21 25 23 18 18 71,2 150,4 182,2 170,3 135,1 98,3

Хромтау 2 9 20 8 10 16 6,9 31,2 69,6 27,9 34,8 36,8

Шалқар 20 34 42 109 111 99 63,7 0 136,3 359,4 369,8 216,4

ҚР 103,7 124 127,2 133,4 132 120,9

калық бақылауда тұрған науқастар саны жоғары бо-
лып келеді,ал Ырғыз, Мәртөк, Ойыл, Хобды ауданда-
рында бұл көрсеткіш әлдеқайда төмен. Бұл жағдай-
ды елді мекендердің орналасуы (геолокациясы), тұр-
ғындардың офтальмолог-дәрігерлермен қамтамасыз 
етілмеуі, тексерісе қажетті заманауи медициналық құ-
рылғылардың болмауы, тұрғындардың медициналық 
көмекке жүгінуінің төмен дәрежеде болуы , медици-
налық мекемелерде дәрігердің тапшылығы себебінен 
тиісті деңгейде динамикалық бақылау мен глаукома-
ны ерте анықтауға арналған скринингтің болмауымен 
түсіндіруге болады.
Талқылау. 2015-2020 зерттеу жылдары аралығында 
Ақтөбе облысы мен Ақтөбе қаласында тұрғындар ара-
сында глаукоманың тұрғындар арасында жылдан жыл-

Сурет  2  –  2015-2020 жж. Ақтөбе қаласында глаукомамен біріншілік аурушаңдық тренді

Сурет  3  –  2015-2020  жж. Ақтөбе облысында глаукоманың   
жынысы бойынша жалпы аурушаңдық көрсеткіші

Сурет  4  –  2015-2020  жж. Ақтөбе облысында глаукоманың   жынысы 
бойынша біріншілік  аурушаңдық көрсеткіші

Сурет  5  –  2015-2020  жж. Ақтөбе облысында глаукома  ауруы бойынша динамикалық 
бақылауда тұрған  науқастар

ға таралуы өсіп және аталған патология еңбекке қабі-
летті жастар арасында артып келе жатыр.
Осылайша, біріншілік және жалпы аурушаңдық көр-
сеткіштерін талдау - көру жиілігінің көрсеткіштері қо-
ғамдық денсаулық сақтауды ұйымдастырушылар, оф-
тальмологтар үшін өте маңызды. Ақтөбе облысы  мен 
Ақтөбе  қаласында соңғы жылдар бойы глаукомамен 
аурушаңдықтың жоғарғы көрсеткіштерінің болуы осы 
факторларға байланысты болу мүмкін: кадр маман-
дардың  айтарлықтай тапшылығы (тұрғындарды оф-
тальмолог-дәрігерлермен қамтамасыз ету 50% - дан 
аз), ауыл тұрғындары үшін мамандандырылған және 
жоғары мамандырылған  қолжетімсіздігі. Бұл ішінара 
Ақтөбе облысында бірнеше жыл бойы глаукома бо-
йынша бастапқы мүгедектіктің жоғары көрсеткіштері-
мен расталып отыр. 
Л.Б.Таштитованың зерттеуі бойынша 2020 жылы  Ақ-
төбе облысында глаукоманы ерте анықтау скринингіне  
73744 науқас тексеруге жатқан, оның  тек 66959 науқас 
тексеріске келіп, 147 науқасқа «глаукома» диагнозы 
қойылып, динамикалық бақылауға есепке тұрған  [19].
Республикалық немесе облыстық жоғары техноло-
гиялық орталықтарды салу және жарақтандыру, тиі-
сінше, жоғары жедел белсенділік созылмалы инфек-
циялық емес ауруларға (жүрек-қан тамырлары ауру-
лары, глаукома және т.б.) байланысты мүгедектікті тө-
мендету проблемасын түбегейлі шешілген  жоқ. Қазір-
гі тағда, осыған байланысты глаукоманы ерте анық-
тау үшін сенімді скрининг мәселесі ерекше өзекті бо-
лып отыр. Алғашқы медициналық-санитарлық көмек 
(жалпы тәжірибелік  дәрігер, орталық аудандық ауру-
хананың дәрігері және т.б.) деңгейінде глаукоманы ер-
те анықтау мақсатындағы скрининг (оптикалық коге-
рентті томография, оптикалық диск немесе скрининг-
периметрия) және қазіргі цифрлық коммуникациялық 
желі (телемедицина) дамыған кезде глаукоманың ер-
те сатыларының диагностикасын дәрігерлік кадрлар-
мен қамтамасыз етумен айтарлықтай жақсартуға бо-
лады. Сонымен қатар, глаукомамен ауыратын науқас-

тардың өмір сүру ұзақтығының, өмір сапасының және 
емденуді ұстанудың  төмендігі және ҚР көптеген өңір-
лерінде офтальмолог кадр тапшылығы аралас тера-
пиямен емдеуді бастауға қатысты кейбір жағдайлар-
да жергілікті гипертензияға қарсы терапияны таңдау-
дың стандартты тактикасын қайта қарау қажеттілігін 
туындатады.
Әдеби шолуларда  жыныс ерекшеліктеріне байланыс-
ты мынадай ақпараттар келтірілген: әйелдер көбіне-
се біріншілік жабық бұрышты глаукома мен  макуляр-
лық дегенерацияның кейбір түрлерінен зардап шегеді, 
ал біріншілік  ашық бұрышты глаукома және диабеттік 
ретинопатия ерлер арасында жиі кездеседі [20]. Глау-
кома диагнозы қойылған науқастар арасындағы әйел-
дердің үлесі әлемде шамамен 59,1 % құрайды, бірақ 
әртүрлі жас топтарында ерлер мен әйелдердің арақа-
тынасы біркелкі емес. Әйелдердің өмір сүру орташа 
ұзақтығы ерлерге қарағанда ұзағырақ екені белгілі. Со-
нымен қатар, жас ерекшеліктер глаукоманың дамуы-
ның негізгі қауіп факторы болып табылады [21]. Соң-
ғы 20 жылда 60 жастан асқан әйелдерде  ерлерге қа-
рағанда  глаукома ауруының максималды өсуі байқа-
лып келеді. Сонымен қатар, статистикаға сәйкес, 40-
60 жас тобында ерлерде  глаукоманың үлесі 2 есе, ал 
әйелдерде 4 есе өсті; 18-39 жас тобында ерлерде — 
1,5 есе, әйелдерде — 4 есе; 18 жасқа дейінгі топта екі 
жыныста да өзгеріссіз қалды [22].
Blue Mountain Eye зерттеуінде  (1996) жас, кеш  менар-
хе , артериялық гипертензия және дене салмағының 
индексінің төмендеуіне (дене салмағының индексі) бе-
йімделген әйелдерде біріншілік  ашық бұрышты глау-
команың жоғары таралуын көрсетеді [23]. Фрамингем 
зерттеуінің (the Framingham Eye Study, 1977) мәлімет-
тері бойынша, біріншілік  ашық бұрышты глаукома ер-
лерде  жиі кездеседі (2,5–1,4 %) [24].
Глаукоманың салыстырмалы түрде жоғары таралуын 
ескере отырып, тұрғындар арасында , әсіресе тұқым 
қуалайтын бейімділік, гипертонияның болуы және көзі-
шілік қысымның жоғарылауы сияқты қауіп факторлары 

бар науқастарды уақтылы диагностикалау үшін скри-
нингтік бағдарламаны жетілдіру қажет. Уақтылы диаг-
ноз қою глаукома ауруының жағымсыз әсерін азайтып, 
соқырлықтың дамуына жол бермейді.
Қорытынды: 2015-2020  жылдар аралығында Ақтөбе 
облысы мен қаласы бойынша глаукомамен байланыс-
ты аурушаңдық (біріншілік және жалпы) көрсеткіштері 
жылдан артып келе жатқаны байқалуда. 
Қазіргі таңда емдеу әдістері көру жүйесінің глаукома-
тозды зақымдануын қалпына келтіре алмайды, деген-
мен, ерте диагностика және емдеу аурудың дамуын 
болдырмауы мүмкін.
 Тұрғындардың өсуі мен қартаюы жаһандық деңгей-
де глаукомамен байланысты аурудың алдын алу үшін 

көптеген қиындықтар туғызады. Сонымен қатар, диаг-
ностика мен емдеудегі қиындықтар созылмалы және 
қайтымсыз сипатпен қатар аурумен күресуде иннова-
циялық тәсілдерді әзірлеуді және енгізуді талап етеді. 
Белгілі бір аумақтағы халықтың глаукомамен аурушаң-
дық  деңгейін бағалауды медиана және тоқсандық диа-
пазонмен ұсынылған ҚР бойынша көрсеткіштің орта-
ша мәндерімен салыстырып  жүргізген жөн.
Бұл бағалаулар скринингті жоспарлау, глаукоманы ем-
деу және тиісті денсаулық сақтау стратегиялары үшін 
маңызды. Бұл жұмыста алынған нәтижелер глауко-
маның таралуының жоғарылауы халықтың жас көр-
сеткіштерінің өсуіне тікелей пропорционалды екенін 
растайды.

